
				এই পাতাটির মুদ্রণ সংশোধন করা প্রয়োজন। 
সাধু তুকারাম Rørd.
“বেদ আর ধৰ্ম্মশাস্ত্ৰে সুপণ্ডিত যারা । তুকা সহ তুলনায় অতি নিয়ে তারা।”
অতঃপর সন্ন্যাসী সম্প্রদায় তুকারামের ঘোরতর বিরুদ্ধবাদী হইয়া দাড়াইলেন। তখন মহারাজা শিবাজী পুনার অধিপতি। দুইজন সন্ন্যাসী শিবাজীর কৰ্ম্মচারী দাদাজী কাণ্ডাদেবের নিকট এই মৰ্ম্মে এক অভিযোগ আনয়ন করিলেন যে, তুকারাম সন্ন্যাসী নহেন, এমন কি ব্ৰাহ্মণও নহেন, তথাচ তিনি বেদ ব্যাখ্যা করেন এবং ব্ৰাহ্মণ শূদ্র সকলেরই প্ৰণাম গ্ৰহণ করেন। তঁহাদের অভিযোগ পাইবামাত্র দাদাজী তাহা শিবাজীর নিকট উপস্থাপিত করিলেন। শিবাজী বলিলেন, “তাই ত এইসমস্ত শূদ্র উপদেশককে জব্দ করিতে না পারিলে ব্ৰাহ্মণ্য ধৰ্ম্ম যে আর থাকে না। শিবাজীর আদেশে একটি সভা আহুত হইল। কথা হইল, সেই সভায় তুকারাম যদি সন্ন্যাসীদিগকে বিচারে পরাজিত করিতে পারেন, তাহা হইলেই তুকারাম অব্যাহতি পাইবেন, নতুবা তাহার কঠোর শাস্তি হইবে। সভা বসিল, সন্ন্যাসিগণ আসিয়া আপনাদের বাহিক জটাজুটের স্পৰ্দ্ধায় অহঙ্কত বাপু লইয়া সভা জাকাইয়া বসিলেন, কিন্তু তুকারাম এমন প্ৰাণমনস্পৰ্শী সঙ্গীত আরম্ভ করিলেন যে, তাহারা সকলে একেবারে মোহিত হইয়া গেলেন। আর কেহ তুকারামের সহিত বিচার-বিতর্ক না করিয়া সকলেই তাহার নিকট পরাজয় স্বীকার করিলেন। কোন সন্ন্যাসীই আর তুকারামের বিরুদ্ধে দাড়াইলেন না ।
শিবাজী:মহারাজ ও তুকারাম
তুকারামের ভক্তির মহিমা অতঃপর শিবাজী:মহারাজের কর্ণগোচর হইল। তিনি এই আলোকসামান্য মহাপুরুষকে দেখিবার জন্য অতি

